
ԱՄՓՈՓԱԳԻՐ
Կորպորատիվ Կառավարման Կենտրոնը (Կենտրոն) ս.թ. օգոստոսի 31-ից 
սեպտեմբերի 15-ն ընկած ժամանակահատվածում իրականացրել է «Ոչ ֆինանսական 
հաշվետվականության հարցերը Հայաստանում» հետազոտությունը̀  նպատակ 
ունենալով պարզել ոչ ֆինանսական հաշվետվականության պրակտիկայի 
առանձնահատկությունները և զարգացման հնարավորությունները Հայաստանում: 

Հետազոտությունն իրականացվել է փորձագիտական հարցման միջոցով՝ 
կիսաստանդարտացված հարցաթերթով: Փորձագետների ընտրանքը ձևավորվել է 
«ձնագնդի մեթոդով»: Հարցմանը մասնակցել է 30 փորձագետ:

Կենտրոնը չի սահմանափակվել միայն փորձագիտական հարցման արդյունքներով 
և դիտարկել է հայաստանյան մի շարք կազմակերպությունների ոչ ֆինանսական 
հաշվետվականության պրակտիկան: 

Հետազոտության հիմնական արդյունքներն են`Հետազոտության հիմնական արդյունքներն են`
   Կորպորատիվ հաշվետվականության որակը բացահայտելու նպատակով 
փորձագետներին առաջարկվել է գնահատել դրա բաղադրիչների 
կայացման մակարդակը Հայաստանում. հարցվածների կեսը ֆինանսական 
հաշվետվականության մակարդակը գնահատել է անբավարար, իսկ ոչ 
ֆինանսական հաշվետվականության առումով հարցվածների 1/3-ը նշել է դրա 
իսպառ բացակայության մասին: 

   Հայաստանյան ընկերությունների առանցքային ոչ ֆինանսական 
հիմնախնդիրների պատկերը բացահայտելիս փորձագետներն առավելապես 
կարևորել են կորպորատիվ կառավարման հիմնախնդիրները: Սոցիալական 
խնդիրներից համեմատաբար ավելի շատ փորձագիտական ձայներ է հավաքել 
մարդկային կապիտալի զարգացումը (60%): Շրջակա միջավայրի հետ կապված 
խնդիրները փորձագետների կողմից չեն բացառվել, սակայն երկրորդվել են:

   Փորձագետների գերակշիռ մեծամասնության (83%) կարծիքով՝ հայաստանյան 
ընկերություններն անտեսում են ոչ ֆինանսական ռիսկերի կառավարումը: 

   Կորպորատիվ հաշվետվականության չկայացման հիմնապատճառները 
փորձագետները տեսնում են կորպորատիվ կառավարման թույլ կամ չզարգացած 
պրակտիկայի (77%), oրենսդրական կարգավորումների (57%) և իրավակիրարկման 
կառուցակարգերի (50%) բացակայության մեջ: 

   Ըստ փորձագետների 3/4-ի̀  ոչ ֆինանսական հաշվետվականության միջոցով լուծվող 
առանցքային խնդիրն ընկերությունների ներդրումային գրավչության բարձրացումն 
է:

   Հարցվածների գերակշիռ մեծամասնությունը (83%) Հայաստանում որպես ոչ 
ֆինանսական հաշվետվականությունը խթանող ուժ դիտարկում է պետական 
իրավասու մարմիններին: 

   Միջազգային պրակտիկայում ոչ ֆինանսական հաշվետվականության զարգացման 
ջատագովներ հանդիսացող ֆինանսական շուկայի մասնակիցները ստացել են 
բավականաչափ համեստ փորձագիտական ձայներ. զարգացման ֆինանսական 
ինստիտուտները̀  27%, Հայաստանի ֆոնդային բորսան` 17% և բանկերը̀  13%: 

   Փորձագետների ձայները գրեթե հավասարապես են բաշխվել ոչ ֆինանսական 
հաշվետվականության պրակտիկայի զարգացման օրենսդրական և «փափուկ» 
կարգավորումների միջև:

   Փորձագետների 60%-ը գտել է, որ ոչ ֆինանսական հաշվետվությունների 
պրակտիկան պետք է պարտադիր լինի պետական խոշոր, ցուցակված, ընտանեկան 
խոշոր ընկերությունների, բանկերի, ֆինանսական այլ կազմակերպությունների, 
հանրային նշանակություն ունեցողների համար: 

   Հարցվածները համակարծիք են եղել, որ պետությունը պետք է խրախուսի և աջակցի 
ոչ ֆինանսական հաշվետվականության պրակտիկա ունեցող ընկերություններին` 
որպես խրախուսման եղանակներ առանձնացնելով պետական աջակցության 
ծրագրերում (59%), գնումների գործընթացում առավելությունների (45%) և հարկային/
մաքսային արտոնությունների (34%) տրամադրումը, իսկ որպես պետական 
աջակցության եղանակ` հանրային իրազեկվածության բարձրացումը (75%):

   Հարցվածների գերակշիռ մեծամասնությունը (90%) կողմ է արտահայտվել տարեկան 
կտրվածքով ոչ ֆինանսական հաշվետվությունների հրապարակմանը, և որ դա պետք է 
կատարվի ֆինանսական հաշվետվությունների հետ մեկտեղ̀ մինչև հունիսի 30-ը:

   Ոչ ֆինանսական հաշվետվությունների արտաքին անկախ հավաստման վերաբերյալ 
դրական դիրքորոշում է արտահայտել հարցվածների 3/4-ը: 

   Փորձագետները գրեթե համակարծություն են դրսևորել̀  նշելով, որ ոչ ֆինանսական 
հաշվետվականության մշակման նախաձեռնությունը պետք է գա տնօրենների 
խորհրդից: 

   Փորձագետների 83%-ը որպես ոչ ֆինանսական հաշվետվությունների բացահայտման 
կապուղի դիտարկել է ընկերությունների կայքէջը: 

   Հարցվածների ընդամենը 13%-ն է նշել ոչ ֆինանսական հաշվետվության 
հրապարակման փորձառություն ունեցող հայաստանյան ընկերությունների: 

   Որպես ոչ ֆինանսական հաշվետվության մշակման և հրապարակման փորձառություն 
ունեցողներ՝ փորձագետներն առանձնացրել են «Վիվա–ՄՏՍ», «Հայաստանի 
էլեկտրական ցանցեր», «Զանգեզուրի պղնձամոլիբդենային կոմբինատ», «Լիդիան 
Արմենիա», «Կոկա-Կոլա ՀԲՔ Արմենիա» ընկերությունները, ինչպես նաև ՀՀ 
առևտրային բանկերը:

Ոչ ֆինանսական հաշվետվությունը կորպորատիվ 
տեղեկատվության բացահայտման եղանակ է, որն 
ընկերությանը հնարավորություն է տալիս անդրադառնալ 
կենսակայունության առնչությամբ կորպորատիվ 
ձեռքբերումներին ու մտահոգություններին և կանոնավոր 
ու համակարգված հիմունքներով երկխոսության մեջ մտնել 
սեփական շահակիցների հետ:

EXECUTIVE SUMMARY 
Between August 31 and September 15 of this year, the Corporate Governance Center (Center) 
conducted the “Non-Financial Reporting Issues in Armenia” research to discover the character-
istics and development opportunities of non-financial reporting practice in Armenia. 

A non-financial report is a means of disclosing cor-A non-financial report is a means of disclosing cor-
porate information that enables porate information that enables a company to ad-a company to ad-
dress corporate achievements and concerns and en-dress corporate achievements and concerns and en-
gage in dialoguegage in dialogue with its stakeholders on a regular and   with its stakeholders on a regular and  
systematic basis in regard to sustainability.systematic basis in regard to sustainability.

The Research was conducted through an expert survey using a semi-standardized question-
naire. The expert sample was formed through the “snowball method”. 30 experts participated 
in the survey.

The Center did not limit itself to the results of an expert survey and studied the non-financial 
reporting practices of several Armenian organizations. 

The main results of the Research are as follows:The main results of the Research are as follows:
   In order to reveal the quality of corporate reporting, the experts were asked to assess the 
level of establishment of its components in Armenia. Half of the respondents assessed the 
level of financial reporting as insufficient, and 1/3 of the respondents indicated the complete 
absence of non-financial reporting. 

   While profiling the key non-financial issues of Armenian companies, the experts mostly em-
phasized corporate governance issues. Among the social issues, human capital development 
received relatively the most expert votes (60%). Environmental issues were not excluded by 
the experts but were seconded.

   According to the overwhelming majority of the experts (83%), Armenian companies ignore 
non-financial risk management. 

   The experts attribute the insufficient establishment of corporate reporting to weak or under-
developed corporate governance practices (77%), lack of legislative regulations (57%), and 
law enforcement mechanisms (50%).

   According to 3/4 of the experts, the primary issue to address through non-financial reporting 
is enhancing the investment attractiveness of companies.

   A significant majority of the respondents (83%) view competent state author-
ities as a driving force for promoting non-financial reporting in Armenia. 

   Financial market participants which are the advocates for the development of non-financial 
reporting in international practices have received a quite modest number of expert votes: 
development finance institutions — 27%, Armenia Securities Exchange — 17%, and banks — 
13%.

   The experts’ opinions were almost evenly split between legislative and “soft” regulations for 
the development of non-financial reporting practices.

   60% of the experts found that the non-financial reporting practice should be mandatory for 
large state-owned, listed, large family-owned companies, banks, other financial organiza-
tions, and public-interest entities. 

   The respondents agreed that the state should encourage and support companies with non-fi-
nancial reporting practices, mentioning providing benefits in state support programs (59%), 
procurement process (45%), and tax/customs benefits (34%) as ways of encouragement, and 
raising public awareness (75%) as a way of state support.

   The vast majority of the respondents (90%) were in favor of annually publishing non-financial 
reports alongside financial reports by June 30th.

   3/4 of the respondents expressed a positive position on external independent assurance of 
non-financial reports. 

   The experts were nearly unanimous in stating that the initiative to develop non-financial re-
porting should come from the board of directors. 

   83% of the experts considered the company’s website as a channel for disclosing non-finan-
cial reports. 

   Only 13% of the respondents mentioned Armenian companies with experience in publishing 
non-financial reports. 

   The experts highlighted Viva-MTS, Electric Networks of Armenia, Zangezur Copper and 
Molybdenum Combine, Lydian Armenia, Coca-Cola HBC Armenia, as well as RA commercial 
banks as having experience in developing and publishing non-financial reports.

ՆԵՐԱԾՈՒԹՅՈՒՆ
Բնապահպանական, սոցիալական և կառավարման (ESG) հարցերի վերելքը 
ժամանակակից գործարար հարաբերությունների ամենաազդեցիկ փոփոխություններից 
է: Շատ առումներով դա մասնավոր հատվածի ընդհանուր դերի և պարտականությունների 
հիմնարար վերաիմաստավորումն է` սկսած կորպորատիվ նպատակների սահմանումից 
մինչև կենսակայունության հաշվետվականություն: 

Աճող և ամրապնդվող միտում է ընկերությունների կողմից իրենց գործունեության 
տնտեսական, սոցիալական, բնապահպանական ասպեկտների վերաբերյալ 
հրապարակային հաղորդակցումը: Որոշ երկրներ ընդունել են իրավական 
կարգավորումներ, իսկ մեծամասնությունը դեռևս սահմանափակվում է ոչ ֆինանսական 
տեղեկատվության կամովին բացահայտման պրակտիկայի զարգացմամբ̀  որպես 
շուկայի վստահությունն ամրապնդելու և գործունեության հանրային թույլտվություն 
ստանալու հնարավորություն:

Հաշվի առնելով վերը նշվածը̀  Կորպորատիվ Կառավարման Կենտրոնը (Կենտրոն) 
նախաձեռնել է «Ոչ ֆինանսական հաշվետվականության հարցերը Հայաստանում» 
հետազոտությունը̀  նպատակ ունենալով հիմնախնդրի վերաբերյալ ուսումնասիրել 
փորձագիտական համայնքի մոտեցումները: Հետազոտությունն իրականացվել 
է փորձագիտական հարցման միջոցով ս.թ. օգոստոսի 31-ից սեպտեմբերի 15-ն 
ընկած ժամանակահատվածում կիսաստանդարտացված հարցաթերթի միջոցով: 
Փորձագետների ընտրանքը ձևավորվել է «ձնագնդի մեթոդով»: Հարցմանը մասնակցել 
է 30 փորձագետ:

Կենտրոնը չի սահմանափակվել միայն փորձագիտական հարցման արդյունքներով 
և դիտարկել է հայաստանյան մի շարք կազմակերպությունների ոչ ֆինանսական 
հաշվետվականության պրակտիկան: Կազմակերպությունների ընտրության հարցում 
կորմնորոշիչ դեր են ունեցել հարցման ընթացքում փորձագետների կողմից նշված 
ընկերությունները և ոլորտները:

11ԳԼՈՒԽԳ
ԼՈ

ՒԽ Հայաստանյան ընկերությունների Հայաստանյան ընկերությունների 
կորպորատիվ հաշվետվականությունը̀  ըստ կորպորատիվ հաշվետվականությունը̀  ըստ 

փորձագետներիփորձագետների
Կորպորատիվ հաշվետվականությունը բիզնեսի վերաբերյալ տեղեկատվության 
կարևոր աղբյուր է շահակիցների համար: Կորպորատիվ կառավարման 
համակարգը պետք է ապահովի ընկերության, ներառյալ̀  նրա ֆինանսական 
վիճակի, կատարողականի, կենսակայունության, սեփականության և կառավարման 
բոլոր էական հարցերի վերաբերյալ արդիական և հավաստի տեղեկատվության 
բացահայտում և հրապարակում: 

Ընդհանուր առմամբ, կորպորատիվ հաշվետվականության հիմնական բաղադրիչներն 
են ֆինանսական և ոչ ֆինանսական հաշվետվությունները, որոնք փոխկապակցված են 
և նպատակ ունեն ընկերության, դրա կատարողականի և հասարակության ու շրջակա 
միջավայրի վրա ընկերության ազդեցության մասին բացահայտել ամբողջական և 
համապարփակ տեղեկատվություն:

Կորպորատիվ հաշվետվականության որակը բացահայտելու նպատակով 
փորձագետներին առաջարկվել է գնահատել դրա բաղադրիչների կայացման 
մակարդակը Հայաստանում:

Ինչպես երևում է 1-ին գծապատկերից, փորձագետների կեսը հայաստանյան 
ընկերությունների ֆինանսական հաշվետվականության մակարդակը գնահատել 
է անբավարար, և միայն 43%-ը̀  բավարար: Հարկ է նշել, որ ֆինանսական 
հաշվետվականության ոլորտը մշտապես գտնվում է բարեփոխումների մեջ: Դրա 
վկայությունն են Ֆինանսական հաշվետվականության միջազգային ստանդարտներին 
(ՖՀՄՍ) անցումը, արտաքին աուդիտի պարտադիր պահանջն օրենքով նախատեսված 
կազմակերպությունների նկատմամբ, ֆինանսական հաշվետվությունների 
հրապարակայնության ապահովումը և այլն: Չնայած այս ջանքերին` փորձագետների 
գնահատականը բավականին խիստ է, ինչը, ամենայն հավանականությամբ, 
պայմանավորված է իրավակիրարկման խնդիրներով, օրինակ` ֆինանսական 
հաշվետվությունների չհրապարակմամբ կամ ֆինանսական հաշվետվությունների 
ձևերի ընտրանքային հրապարակմամբ:

22

ԳԾԱՊԱՏԿԵՐ 1. ՀԱՅԱՍՏԱՆՅԱՆ 
ԸՆԿԵՐՈՒԹՅՈՒՆՆԵՐԻ ՖԻՆԱՆՍԱԿԱՆ 
ԹԱՓԱՆՑԻԿՈՒԹՅԱՆ ԵՎ ՀԱՇՎԵՏՎԱԿԱՆՈՒԹՅԱՆ 
ՎԵՐԱԲԵՐՅԱԼ ՓՈՐՁԱԳԻՏԱԿԱՆ ԳՆԱՀԱՏԱԿԱՆԸ (N=30)

50%

43%

4%

3%

Անբավարար

Բավարար

Լավ

Իսպառ բացակայում է

Ինչ վերաբերում է ոչ ֆինանսական հաշվետվականությանն ու թափանցիկությանը 
(գծապատկեր 2), հարցվածների 33%-ը նշել է, որ ոչ ֆինանսական 
հաշվետվականությունն իսպառ բացակայում է, իսկ գրեթե 2/3-ը, ցուցաբերելով 
«լավատեսություն», այն գնահատել է անբավարար: 

ԳԾԱՊԱՏԿԵՐ 2. ՀԱՅԱՍՏԱՆՅԱՆ 
ԸՆԿԵՐՈՒԹՅՈՒՆՆԵՐԻ ՈՉ ՖԻՆԱՆՍԱԿԱՆ 
ԹԱՓԱՆՑԻԿՈՒԹՅԱՆ ԵՎ ՀԱՇՎԵՏՎԱԿԱՆՈՒԹՅԱՆ 
ՎԵՐԱԲԵՐՅԱԼ ՓՈՐՁԱԳԻՏԱԿԱՆ ԳՆԱՀԱՏԱԿԱՆԸ (N=30)

63%

34%

3%

Անբավարար

Իսպառ բացակայում է

Բավարար

Հայաստանյան ընկերությունների առանցքային ոչ ֆինանսական հիմնախնդիրների 
պատկերը բավականաչափ հետաքրքիր է այն առումով, որ փորձագետներն առավելապես 
կարևորել են կորպորատիվ կառավարման և սոցիալական հիմնախնդիրները 
(գծապատկեր 3): Այսպես, հարցվածների 70%-ը որպես առանցքային ոչ ֆինանսական 
հիմնախնդիր առանձնացրել է կորպորատիվ կառավարման, իսկ 40%-ը̀  կորպորատիվ 
վարվելակերպի խնդիրները: Սոցիալական խնդիրներից համեմատաբար ավելի շատ 
փորձագիտական ձայներ են հավաքել մարդկային կապիտալի զարգացումը (60%), 
առողջության և ժողովրդագրական ու աշխատանքային միջավայրի հետ կապված 
ռիսկերը (33-ական տոկոսներ): Շրջակա միջավայրի հետ կապված խնդիրները 
փորձագետների կողմից չեն բացառվել, սակայն երկրորդվել են: Օրինակ` միջազգային 
ասպարեզում ESG «շարժման լոկոմոտիվ» և ներդրումային ռիսկ որակվող կլիմայի 
փոփոխությունների օգտին քվեարկել է փորձագետների ընդամենը 13%-ը:

ԳԾԱՊԱՏԿԵՐ 3. ՀԱՅԱՍՏԱՆՅԱՆ 
ԸՆԿԵՐՈՒԹՅՈՒՆՆԵՐԻ ԱՄԵՆԱԱՌԱՆՑՔԱՅԻՆ 
ՈՉ ՖԻՆԱՆՍԱԿԱՆ ՀԻՄՆԱԽՆԴԻՐՆԵՐԸ (N=30)

Կորպորատիվ կառավարման 
խնդիրներ

Մարդկային կապիտալի 
զարգացում

Կորպորատիվ վարվելակերպի 
խնդիրներ

Առողջության և 
ժողովրդագրական ռիսկեր

Աշխատանքային միջավայրի 
խնդիրներ

Մարդու իրավունքների 
պաշտպանություն

Մաքուր/կանաչ 
տեխնոլոգիաների կիրառման 

սահմանափակումներ

Մատակարարման շղթայի 
խնդիրներ

Կլիմայի փոփոխություններ

Ածխաթթու գազի 
արտանետումներ

Ջրային ռեսուրսների պակաս

70%

60%

40%

23%

33%

20%

23%

33%

13%

10%

3%

Հարկ է նշել՝ հարցման արդյունքներն էապես տարբերվում են միջազգային առկա 
միտումներից: Այսպես, Morningstar Sustainalytics-ի կողմից կորպորատիվ սոցիալական 
պատասխանատվության և կայունության ավելի քան 500 մասնագետների շրջանում 
անցկացված հարցման արդյունքներով մասնագետների գրեթե կեսը կորպորատիվ 
կառավարումը համարել է իրենց կենսակայունության կամ ESG ջանքերի ամենաքիչ 
կարևոր կողմը: Հարկ է նշել, որ չնայած բնապահպանական և սոցիալական խնդիրներն 
ավելի տեսանելի են և գրավում են հանրության ու լրատվամիջոցների ուշադրությունը, 
լավ կառավարումն է այն ամուր հիմքը, որն ընկերություններին անհրաժեշտ է ESG կամ 
կենսակայունության արդյունավետ ռազմավարություն ձևավորելու համար:

Հարցին, թե սեփական ռիսկերը կառավարելիս հայաստանյան ընկերությունները 
դիտարկում են արդյոք դրանց ոչ ֆինանսական բաղադրիչը, փորձագետների 
գերակշիռ մեծամասնությունը (83%) տվել է բացասական պատասխան: Հարկ է 
նշել, ոչ ֆինանսական ռիսկերի արդյունավետ կառավարումը հնարավորություն է 
տալիս ըմբռնել ընկերության ինքնությունը, հասկանալ միջավայրը, որտեղ գործում է 

https://www.sustainalytics.com/
https://connect.sustainalytics.com/hubfs/SCS/Ebooks/AGM%20eBook/MS_Meeting_Investor_Expectations_Ebook_Final.pdf

ընկերությունը, ճանաչել ընկերության գործընկերներին, բացահայտել ընկերության 
կառավարման և վերահսկողության համակարգերի ուժեղ և թույլ կողմերը: Բացի 
այդ, ընկերությունների ռեսուրսները սահմանափակ են, իսկ ռիսկերը՝ բազմաթիվ: 
Այս իմաստով՝ ռիսկերի գնահատումը հնարավորություն է տալիս ընկերություններին 
ոչ միայն բացահայտել իրենց ներհատուկ ռիսկերը, այլև դրանցում սահմանել 
առաջնահերթություն և ռեսուրսները կենտրոնացնել առավել խնդրահարույցների 
վրա: Ռիսկերի գնահատման արդյունքում ընկերությունները ստանում են նաև ռիսկերը 
կառավարելու համար անհրաժեշտ տեղեկատվություն: 

Ձևավորված իրավիճակի հիմնապատճառները փորձագետները տեսնում 
են կորպորատիվ կառավարման թույլ կամ չզարգացած պրակտիկայի (77%), 
oրենսդրական կարգավորումների (57%) և իրավակիրարկման կառուցակարգերի 
(50%) բացակայության մեջ: Փորձագետները նաև կորպորատիվ թափանցիկության 
և հաշվետվականության վերաբերյալ իրազեկվածության հիմնախնդիրներ են 
տեսնում ինչպես մասնավոր հատվածի (50%), այնպես էլ շահակիցների շրջանում 
(27%) (գծապատկեր 4): Միաժամանակ, հարցվածներն արտահայտել են ավելի խիստ 
մոտեցում` նշելով, որ դա ոչ թե իրազեկվածության կամ անտեղյակության խնդիր է, 
այլ կամքի իսպառ բացակայության, հավել յալ ջանքերի ու ռեսուրսների գործադրման 
անկարողության: Հարկ է նշել, որ փորձագետների գրեթե 1/3-ը կորպորատիվ 
թափանցիկության և հաշվետվականության պրակտիկայի զարգացումը համարել է 
խնդրահարույց` մրցակցային առավելությունների կորստով պայմանավորված: 

ԳԾԱՊԱՏԿԵՐ 4. ՀԱՅԱՍՏԱՆՅԱՆ  
ԸՆԿԵՐՈՒԹՅՈՒՆՆԵՐԻ ՈՉ ՖԻՆԱՆՍԱԿԱՆ 
ԹԱՓԱՆՑԻԿՈՒԹՅԱՆ ԵՎ ՀԱՇՎԵՏՎԱԿԱՆՈՒԹՅԱՆ 
ՀԻՄՆԱԽՆԴԻՐՆԵՐԸ (N=30)

77%

57%

50%

27%

37%

30%

Կորպորատիվ կառավարման 
թույլ կամ չզարգացած 

պրակտիկա

Օրենսդրական 
կարգավորումների 

բացակայություն

Կորպորատիվ 
հաշվետվականության 

վերաբերյալմասնավորհատվածի 
ցածր իրազեկվածություն

Իրավակիրարկման 
կառուցակարգերի 
բացակայություն

Մրցակցային 
առավելությունների 

կորստի վտանգ

Կորպորատիվ  
հաշվետվականության 

վերաբերյալ շահակիցների 
ցածր իրազեկվածություն

Ըստ փորձագետների̀  ոչ ֆինանսական հաշվետվականության միջոցով լուծվող 
առանցքային խնդիրներից է հայաստանյան ընկերությունների ներդրումային 
գրավչության բարձրացումը, որի օգտին քվեարկել է հարցման մասնակիցների 
գրեթե 3/4-ը: Հարկ է նշել, որ ներդրողները կարևորում են ESG և ֆինանսական 
բացահայտումների համադրումը, քանի որ դա հնարավորություն է տալիս կայացնել 
ներդրումների առավելագույն հատույց և շրջակա միջավայրի ու հասարակության հետ 
ներդաշնակ գոյակցություն ապահովող որոշումներ։ 

Փորձագետների 57%-ը գտել է, որ ոչ ֆինանսական հաշվետվականության պրակտիկայի 
զարգացման միջոցով կարող է խթանվել ընկերությունների կողմից կորպորատիվ 
կառավարման պատշաճ հանձնառության ստանձնումը: Ըստ հարցվածների 47%-
ի̀  դա միջոց է միջազգային գործընկերների շրջանում ընկերության գրավչության 
բարձրացման, ինչն արդիական նշանակություն ունի հատկապես մատակարարման 
շղթայում պատշաճ ստուգումների գործընթացի զարգացման լույսի ներքո: 37%-ը 
կարևորել է ներքին հսկողության և ռիսկերի կառավարման համակարգի բարելավումը̀  
ամենայն հավանականությամբ, առաջնահերթություն տալով բացահայտվող 
տեղեկատվության հավաստիության ապահովմանը, և նույնքան էլ փորձագետներ ոչ 
ֆինանսական հաշվետվության մեջ տեսել են զարգացման նոր հնարավորություններ և 
որպես արդյունք̀  կորպորատիվ գերակայությունների վերանայման անհրաժեշտություն 
(գծապատկեր 5):

ԳԾԱՊԱՏԿԵՐ 5. ՈՉ ՖԻՆԱՆՍԱԿԱՆ 
ՀԱՇՎԵՏՎԱԿԱՆՈՒԹՅԱՆ ԱՌԱՆՑՔԱՅԻՆ 
ԳՈՐԾԱՌՈՒՅԹՆԵՐԸ (N=30)

73%

57%

47%

17%

13%

37%

37%

27%

Ներդրողների համար ընկերության 
գրավչության բարձրացում

Լավ կառավարման 
հանձնառության ստանձնում 

Միջազգային գործընկերների 
մոտ ընկերության գրավչության 

բարձրացում

Ներքին հսկողության և ռիսկերի 
կառավարման համակարգի 

բարելավում
Կորպորատիվ գերակայությունների 

վերանայում և զարգացման 
հնարավորությունների 

բացահայտում

 Ինքնաախտորոշման 
գործիք

Շահակիցների  հետ 
հաղորդակցվելու միջոց

Ռազմավարության 
կատարողականի գնահատում

22ԳԼՈՒԽԳ
ԼՈ

ՒԽ

 Հայաստանյան ընկերությունների ոչ  Հայաստանյան ընկերությունների ոչ 
ֆինանսական հաշվետվականության ֆինանսական հաշվետվականության 

խթանման եղանակները̀  ըստ փորձագետներիխթանման եղանակները̀  ըստ փորձագետների

Հարցվածների գերակշիռ մեծամասնությունը (83%) Հայաստանում որպես ոչ 
ֆինանսական հաշվետվականությունը խթանող ուժ դիտարկում է պետական 
իրավասու մարմիններին: Միաժամանակ, հարցվածներն այս համատեքստում որոշիչ 
դերակատարում են վերապահել հասարակական կառույցներին: Այսպես, հարցվածների 
60%-ը կարևորել է կորպորատիվ կառավարման առաքելություն ունեցող կառույցների, 
իսկ կեսից ավելին` գործարար ասոցիացիաների դերը: Բացի այդ, 43%-ը գտել է, որ 
այս հարցում որպես պահանջատեր կարող են հանդես գալ նաև շահակիցները, այդ 
թվում` աշխատակիցները, հաճախորդները, գործընկերները, տեղական համայնքը և 
այլն: 

Հետաքրքիր է այն, որ ֆինանսական կառույցները, այդ թվում` զարգացման 
ֆինանսական ինստիտուտները (27%), Հայաստանի ֆոնդային բորսան (17%) և բանկերը 
(13%) ստացել են բավականաչափ համեստ ձայներ: Ընդհանուր առմամբ միջազգային 
պրակտիկայում վերջիններս հանդիսանում են ոչ ֆինանսական հաշվետվականության 
պրակտիկայի ջատագովներ: Այսպես, ֆոնդային բորսաները պատմականորեն 
կարևոր դեր են խաղացել կապիտալի շուկայի մասնակիցների զարգացման գործում՝ 
խթանելով դրանց թափանցիկությունը և արդյունավետ կառավարումը: Ներկայումս 
այդ դերն ընդլայնվել է՝ կայուն ներդրումները խթանելու, կլիմայի փոփոխության 
մարտահրավերներն ընդունելու և ՄԱԿ-ի Կայուն զարգացման նպատակներին աջակցելու 
անհրաժեշտությամբ պայմանավորված: Բացի այդ, ՄԱԿ-ի կողմից աջակցվող «Կայուն 
ֆոնդային բորսաներ» (SSE) նախաձեռնությունը տարբեր շահակիցների̀  ֆոնդային 
բորսաների, ներդրողների, կարգավորողների և ընկերությունների համար ձևավորել է 
կրթական հարթակ` նպատակ ունենալով նպաստել բնապահպանական, սոցիալական 
և լավ կառավարման հիմնախնդիրների լուծման կորպորատիվ կատարողականի 
աճին և արագացնել կապիտալի շուկաներում կենսակայունության կարևորության 
գիտակցումը։ 

Ինչ վերաբերում է բանկերին, որոնք Հայաստանի տնտեսության ֆինանսավորման 
հիմնական աղբյուրն են, համաշխարհային կտրվածքով ժամանակի հրամայականներին 
համահունչ իրենց վարկավորման գործընթացներում և ռիսկերի կառավարման 
շրջանակներում որոշիչ դեր են հատկացնում բնապահպանական, սոցիալական և 
կառավարման գործոնների ազդեցությանը:

ԳԾԱՊԱՏԿԵՐ 6. ՈՉ ՖԻՆԱՆՍԱԿԱՆ 
ՀԱՇՎԵՏՎԱԿԱՆՈՒԹՅԱՆ ԽԹԱՆՄԱՆ ՀԻՄՆԱԿԱՆ 
ՊԱՏԱՍԽԱՆԱՏՈՒՆԵՐԸ (N=30)

83%

60%

53%

43%

17%

27%

13%

Պետական իրավասու 
մարմիններ

ԿԿ առաքելությամբ 
կառույցներ

Գործարար 
ասոցիացիաներ

Ընկերությունների 
շահակիցներ

Զարգացման 
ֆինանսական 

ինստիտուտներ

Հայաստանի 
ֆոնդային բորսա

Հայաստանի 
առևտրային բանկեր

Այն հարցին, թե ինչպես պետք է կարգավորվի ոչ ֆինանսական հաշվետվականության 
պրակտիկան Հայաստանում, օրենսդրական և «փափուկ» կարգավորումների միջև 
ընտրություն կատարելիս հարցվածների ձայները բաշխվել են գրեթե հավասարապես. 
հարցվածների կեսն ընտրել է օրենսդրական, իսկ 47%-ը̀  «փափուկ» կարգավորումները: 
Միաժամանակ, հարցվածների 27%-ը չի բացառել կարգավորման եղանակների̀  
օրենսդրության, կանոնագրքի, ցուցակման կանոնների, գործարար ասոցիացիաների 
կարգավորումների համադրման հնարավորությունը: Ինչ վերաբերում է կամավոր 
հիմունքներով ոչ ֆինանսական հաշվետվականության պրակտիկայի զարգացմանը, 
դրա կողմնակիցները գտնվում են փոքրամասնության մեջ և կազմում են ընդամենը 10% 
(գծապատկեր 7):

ԳԾԱՊԱՏԿԵՐ 7. ՈՉ ՖԻՆԱՆՍԱԿԱՆ 
ՀԱՇՎԵՏՎԱԿԱՆՈՒԹՅԱՆ ԿԱՐԳԱՎՈՐՄԱՆ 
ՀՆԱՐԱՎՈՐ ԵՂԱՆԱԿՆԵՐԸ (N=30)

50%

47%

20%

27%

13%

10%

Օրենսդրություն

«Փափուկ» 
կարգավորումներ

Բոլորը միասին

Գործարար 
ասոցիացիաների 

կանոններ
Ֆոնդային բորսայի 

ցուցակման 
պայմաններ

Կամավոր 
հիմունքներով

Համեմատության համար կարելի է ներկայացնել Տնտեսական համագործակցության 
և զարգացման կազմակերպության (ՏՀԶԿ) երկրների ոչ ֆինանսական կամ 
կենսակայունության հաշվետվությունների կարգավորման փորձը (գծապատկեր 8):

ԳԾԱՊԱՏԿԵՐ 8. ՏՀԶԿ ԵՐԿՐՆԵՐՈՒՄ 
ԿԵՆՍԱԿԱՅՈՒՆՈՒԹՅԱՆՆ ԱՌՆՉՎՈՂ 
ՏԵՂԵԿԱՏՎՈՒԹՅԱՆ ԲԱՑԱՀԱՅՏՈՒՄԸ, 
2021Թ. (N=49)

Ցուցակման 
կանոններ

Կանոնագիրք Որևէ պահանջ 
առկա չէ

Օրենք կամ այլ 
կարգավորում

4
12

1
32

Ինչպես հետևում է 8-րդ գծապատկերից, երկրների մեծամասնությունը̀  ավելի քան 2/3-
ը, ընտրել է օրենսդրական, գրեթե 1/4-ը̀  «փափուկ» կարգավորման ուղին: 

Փորձագետները միաձայնություն են դրսևորել̀  դրական պատասխանելով հարցին, թե 
կան արդյոք ընկերություններ, որոնց համար ոչ ֆինանսական հաշվետվականության 
պրակտիկան պետք է լինի պարտադիր: Որպես նշված հարցի շարունակություն՝ 
փորձագետների 60%-ը գտել է, որ ոչ ֆինանսական հաշվետվությունների պրակտիկան 
պետք է պարտադիր լինի պետական խոշոր, ցուցակված, ընտանեկան խոշոր 
ընկերությունների, բանկերի, ֆինանսական այլ կազմակերպությունների, հանրային 
նշանակություն ունեցողների համար: 43%-ը որպես առանձին խումբ հատկորոշել է 
հանրային նշանակություն ունեցողներին, իսկ 37-ական տոկոսը̀  պետականներին 
և ցուցակվածներին: Հետաքրքիր է այն փաստը, որ բանկերը և այլ ֆինանսական 
կազմակերպությունները՝ որպես առանձին խումբ, կրկին գտնվում են փոքրամասնության 
մեջ (գծապատկեր 9):

ԳԾԱՊԱՏԿԵՐ 9. ԸՆԿԵՐՈՒԹՅՈՒՆՆԵՐԻ 
ՏԵՍԱԿՆԵՐ, ՈՐՈՆՑ ՀԱՄԱՐ ՈՉ ՖԻՆԱՆՍԱԿԱՆ 
ՀԱՇՎԵՏՎԱԿԱՆՈՒԹՅԱՆ ՊՐԱԿՏԻԿԱՆ 
ՊԵՏՔ Է ԼԻՆԻ ՊԱՐՏԱԴԻՐ (N=30)

60%

43%

37%

37%

7%

3%

Բոլորը միասին

Հանրայիննշանակության 
ընկերություններ

Պետական խոշոր 
ընկերություններ

Ցուցակված 
ընկերություններ

Բանկեր

Ֆինանսական այլ 
կազմակերպություններ

Ընկերությունների ճյուղային պատկանելության տեսանկյունից հարցվածների կեսից 
ավելին տարբերակման անհրաժեշտություն չի տեսնում, իսկ հարցվածների 42%-ի 
ընտրությունը կանգնել է հանքարդյունաբերության վրա:

Հարցվածները գրեթե համակարծիք են (97%), որ պետությունը պետք է խրախուսի և 
տարբերակված մոտեցում կիրառի ոչ ֆինանսական հաշվետվականության պրակտիկա 
ունեցող ընկերությունների նկատմամբ: Ինչպես հետևում է 10-րդ գծապատկերից, որպես 
խրախուսման եղանակներ առանձնացվել են պետական աջակցության ծրագրերում 
(59%), գնումների գործընթացում առավելությունների (45%) և հարկային/մաքսային 
արտոնությունների (34%) տրամադրումը:

ԳԾԱՊԱՏԿԵՐ 10. ՈՉ ՖԻՆԱՆՍԱԿԱՆ 
ՀԱՇՎԵՏՎԱԿԱՆՈՒԹՅԱՆ ՊԵՏԱԿԱՆ 
ԽՐԱԽՈՒՍՄԱՆ ՀՆԱՐԱՎՈՐ ԵՂԱՆԱԿՆԵՐԸ (N=29)

59%

45%

24%

21%

34%

10%

Պետական աջակցության 
ծրագրերում առավելության 

ընձեռում

Գնումների գործընթացում 
առավելության ընձեռում

Հարկային/մաքսային 
արտոնություններ

Ստուգումների գործընթացի 
դյուրինացում

Պետական մարմինների 
հետ հարաբերոцւթյունների 

դյուրինացում

Բոլորը միասին

Ինչ վերաբերում է ոչ ֆինանսական հաշվետվականության պրակտիկայի պետական 
աջակցմանը, հարցվածները ցուցաբերել են լիարժեք համակարծություն: Որպես 
աջակցության եղանակներ հարցվածների 3/4-ից ավելին կարևորել է հանրային 
իրազեկվածության բարձրացումը, ինչը տրամաբանական կապի մեջ է հարցման 
արդյունքների հետ, համաձայն որոնց` որպես ոչ ֆինանսական հաշվետվականությունը 
խթանող ուժ նշվել էին շահակիցները: Հարցվածների 63%-ի համար գործարար 
համայնքի ներկայացուցիչների համար թեմատիկ վերապատրաստումները ևս ունեն 
աջակցող դերակատարում: Գրեթե հավասար ձայներ են հավաքել ոչ ֆինանսական 
հաշվետվականության վերաբերյալ ԶԼՄ-ների իրազեկվածության բարձրացումը (37%), 
ինչը ևս հանրային իրազեկման գործուն միջոց է, և փորձի փոխանակման նպատակով 
ընկերությունների ներկայացուցիչների շրջայցերի կազմակերպումն անդրազգային 
ընկերություններ (33%) (գծապատկեր 11):

ԳԾԱՊԱՏԿԵՐ 11. ՈՉ ՖԻՆԱՆՍԱԿԱՆ 
ՀԱՇՎԵՏՎԱԿԱՆՈՒԹՅԱՆ ՊԵՏԱԿԱՆ ԱՋԱԿՑՄԱՆ 
ՀՆԱՐԱՎՈՐ ԵՂԱՆԱԿՆԵՐԸ (N=30)
Հանրային իրազեկվածության 

բարձրացում

Թեմատիկ 
վերապատրաստումներ

ԶԼՄ-ների իրազեկվածության 
բարձրացում

Փորձի փոխանակման 
նպատակով շրջայցերի 

կազմակերպում անդրազգային 
ընկերություններ

77%

63%

37%

33%

33ԳԼՈՒԽԳ
ԼՈ

ՒԽ   Հայաստանյան ընկերությունների ոչ   Հայաստանյան ընկերությունների ոչ 
ֆինանսական հաշվետվությունների մշակումն ֆինանսական հաշվետվությունների մշակումն 

ու հրապարակումը̀ ըստ փորձագետներիու հրապարակումը̀ ըստ փորձագետների
Հարցվածների գերակշիռ մեծամասնությունը (90%) կողմ է արտահայտվել տարեկան 
կտրվածքով ոչ ֆինանսական հաշվետվությունների հրապարակմանը, և որ դա պետք է 
կատարվի ֆինանսական հաշվետվությունների հետ մեկտեղ̀ մինչև հունիսի 30-ը:

Ինչպես հետևում է 12-րդ գծապատկերից, հարցվածների 70%-ը գտել է, որ ոչ 
ֆինանսական հաշվետվությունը պետք է մշակվի ազդեցության էականության 
սկզբունքի հիման վրա, որը համաձայն Համաշխարհային հաշվետվականության 
նախաձեռնության (GRI)` ներառում է տեղեկատվություն, որն օգտագործվում է 
հաշվետու ընկերության ազդեցությունը տնտեսության, շրջակա միջավայրի և 
մարդկանց վրա որակելու համար: Ազդեցությունը կարող է լինել ուղղակի կամ 
անուղղակի, քանի որ վերլուծության ժամանակ հաշվի է առնվում արժեշղթան, այլ 
ոչ միայն բուն կազմակերպությունը: 

ԳԾԱՊԱՏԿԵՐ 12. ՈՉ ՖԻՆԱՆՍԱԿԱՆ ՀԱՇՎԵՏՎՈՒԹՅԱՆ 
ՄՇԱԿՄԱՆ ՀՆԱՐԱՎՈՐ ՍԿԶԲՈՒՆՔՆԵՐԸ (N=30)

Ազդեցության էականության

Երկակի էականության

Ֆինանսական էականության

Այլ

70%

20%

7%

3%

Հարցվածների 20%-ն իր ձայնը տվել է կրկնակի էականության սկզբունքին, որը, ինչպես 
հուշում է անվանումը, ճանաչում է կորպորատիվ տեղեկատվության կարևորությունն 
ինչպես ընկերության ֆինանսական արժեքի, այնպես էլ ընկերության ազդեցությունը 
շրջակա միջավայրի և հասարակության վրա: Մասնավորապես, կրկնակի էականությունն 
ընդունում է, որ ընկերության ոչ ֆինանսական ազդեցությունը կարող է էական լինել և, 
հետևաբար, նպատակահարմար է այն բացահայտել: Նման տեղեկատվությունը կարող 
է վերաբերել ընկերության գործունեության ազդեցությանը մարդու իրավունքների, 
կլիմայի փոփոխության և շրջակա միջավայրի այլ գործոնների վրա: Հաշվի առնելով 
և՛ ֆինանսական, և՛ ոչ ֆինանսական ազդեցությունները՝ կրկնակի էականության 
հայեցակարգը նպատակ ունի խրախուսել կորպորատիվ թափանցիկությունն ու 
հաշվետվականությունը և նպաստել լիարժեք տեղեկացվածությամբ որոշումների 
կայացմանը՝ հաշվի առնելով գործարար գործունեության ավելի ընդգրկուն 
ազդեցությունը:

https://www.globalreporting.org/
https://www.globalreporting.org/

Ինչ վերաբերում է հաշվետվությունների հավաստմանը, ապա դա կենսական 
նշանակություն ունի բացահայտվող տեղեկատվության արժանահավատությունն 
ու հուսալիությունը բարձրացնելու և շահակիցների, հատկապես՝ ներդրողների 
վստահությունն ամրապնդելու համար: Սովորաբար, ոչ ֆինանսական 
հաշվետվությունների արտաքին հավաստումն իրականացվում է ընկերության հետ 
շահերի բախում չունեցող անկախ աուդիտորական կամ մասնագիտացված կառույցի 
կողմից:

Հարցման արդյունքներով (գծապատկեր 13) ոչ ֆինանսական հաշվետվությունների 
արտաքին անկախ հավաստման վերաբերյալ դրական դիրքորոշում է արտահայտել 
հարցվածների 3/4-ը, որից 56%-ը կողմ է արտահայտվել հանրային հավաստմանը, 
այդ թվում` 39%-ը՝ ի օգուտ մասնագիտացված կառույցի, իսկ 17%-ը̀  շահակիցների 
կողմից հավաստմանը: Արտաքին հավաստման կողմնակիցների 22%-ի կարծիքով՝ ոչ 
ֆինանսական հաշվետվությունները պետք է ենթարկվեն աուդիտորական դիտարկման, 
ինչը հնարավորություն է տալիս պարզել այնպիսի փաստերի առկայությունը, որոնք 
կարող են վկայել, որ հաշվետվությունը բոլոր էական առումներով կազմված չէ ըստ 
համապատասխան չափորոշչի: 

ԳԾԱՊԱՏԿԵՐ 13. ՈՉ ՖԻՆԱՆՍԱԿԱՆ 
ՀԱՇՎԵՏՎՈՒԹՅԱՆ ԱՐՏԱՔԻՆ ՀԱՎԱՍՏՈՒՄԸ (N=23)

Հանրային հավաստում 
մասնագիտացված կառույցի 

կողմից

Աուդիտորական դիտարկում

Հանրային հավաստում` 
շահակիցների ներգրավմամբ

Աուդիտ

Այլ

22%

17%

39%

13%

9%

Ոչ ֆինանսական հաշվետվություն մշակելը բարդ գործընթաց է: Այն պահանջում է 
տարբեր գործարար գործընթացների պատասխանատուների համագործակցությունը 
և ամբողջական պատկերացումներ ընկերության գործունեության վերաբերյալ: Ինչպես 
հետևում է 14-րդ գծապատկերից, փորձագետների 43%-ը կողմ է արտահայտվել նշված 
մոտեցմանը և գտել, որ ոչ ֆինանսական հաշվետվությունների մշակումը հավաքական 
աշխատանքի արդյունք է: Հետևաբար, դրանում անհրաժեշտ է ներգրավել հնարավոր 
ֆունկցիոնալ ստորաբաժանումների (PR, մարքեթինգ, ֆինանսական, ՄՌԿ, կորպորատիվ 
քարտուղար) ներկայացուցիչներին, այդ թվում` արտաքին խորհրդատուներին: 
Հարցվածների 29%-ը քվեարկել է նաև ի օգուտ կորպորատիվ քարտուղարի: Հաշվի 
առնելով, որ հայաստանյան կորպորատիվ կառավարման պրակտիկայում կորպորատիվ 
քարտուղարը համատեղվող պաշտոն կամ գործառույթ է՝ այս պատասխանը գրեթե 
համահունչ է առաջին տարբերակին:

ԳԾԱՊԱՏԿԵՐ 14. ՈՉ ՖԻՆԱՆՍԱԿԱՆ 
ՀԱՇՎԵՏՎՈՒԹՅՈՒՆՆԵՐԻ ՄՇԱԿՄԱՆ 
ՊԱՏԱՍԽԱՆԱՏՈՒՆԵՐԸ (N=30)

Բոլորը միասին

Կորպորատիվ քարտուղար

Ֆինանսական 
ստորաբաժանում

Արտաքին խորհրդատուներ

Այլ

PR ստորաբաժանում

Մարքեթինգի 
ստորաբաժանում

43%

29%

7%

7%

7%

4%

4%

Հարկ է նշել, որ համաշխարհային պրակտիկայի զարգացող միտումներից է 
ոչ ֆինանսական հաշվետվությունների մշակումը ֆինանսական տնօրենի կամ 
ստորաբաժանման պարտականությունների մեջ ներառելը̀  դրա մեջ տեսնելով 
ֆինանսական և ոչ ֆինանսական հաշվետվությունների ինտեգրման հնարավորություն:

Ինչ վերաբերում է արտաքին խորհրդատուներին և դրանց պատվիրակվող 
առաջադրանքին (գծապատկեր 15), փորձագետների կեսի կարծիքով` ընկերությունները 
դրանց կարող են պատվիրակել ոչ ֆինանսական հաշվետվության կառուցվածքի և 
բովանդակության նախագծումը, օրինակ` ոչ ֆինանսական հաշվետվականության 
շրջանակի կամ սահմանների որոշումը: Գրեթե հավասար փորձագիտական ձայներ 
են հավաքել ոչ ֆինանսական հաշվետվության մեթոդաբանության սահմանումը և 
արտաքին խորհրդատուին հաշվետվության հետ կապված հնարավոր բոլոր հարցերի 
արտապատվիրակումը:

ԳԾԱՊԱՏԿԵՐ 15. ՈՉ ՖԻՆԱՆՍԱԿԱՆ 
ՀԱՇՎԵՏՎՈՒԹՅՈՒՆՆԵՐԻ ՄՇԱԿՄԱՆՆ ԱՐՏԱՔԻՆ 
ԽՈՐՀՐԴԱՏՈՒՆԵՐԻ ՆԵՐԳՐԱՎՈՒՄԸ (N=30)

Ոչ ֆինանսական 
հաշվետվության կառուցվածքի ու 

բովանդակության նախագծում

Ոչ ֆինանսական 
հաշվետվության 

մեթոդաբանության սահմանում

Բոլորը միասին

Շահակիցների հետ 
գործակցություն

Ոչ ֆինանսական ցուցանիշների 
հավաքագրում, մշակում և 

համախմբում

Ոչ ֆինանսական 
հաշվետվությունների ձևավորում 

ու տպագրություն

53%

43%

40%

13%

7%

3%

Ինչ վերաբերում է հարցին, թե կառավարման որ մարմինը պետք է հայաստանյան 
ընկերություններում նախաձեռնի ոչ ֆինանսական հաշվետվության մշակման և 
հրապարակման գործընթացը, փորձագետները գրեթե համակարծություն են դրսևորել̀  
այդ դերը վերապահելով խորհրդին, ընդ որում` խորհրդին կից գործող հանձնախմբերին, 
օրինակ` ESG, աուդիտի, ռիսկերի կառավարման (գծապատկեր 16):

ԳԾԱՊԱՏԿԵՐ 16. ՈՉ ՖԻՆԱՆՍԱԿԱՆ 
ՀԱՇՎԵՏՎՈՒԹՅՈՒՆՆԵՐԻ ՆԱԽԱՁԵՌՆՄԱՆ 
ՊԱՏԱՍԽԱՆԱՏՈՒՆ (N=30)

Տնօրենների խորհուրդ

Տնօրենների խորհրդին կից  
կայուն զարգացման (ESG) 

հանձնախումբ

Տնօրենների խորհրդին կից  
այլ հանձնախումբ

Կոլեգիալ գործադիր մարմին

47%

37%

10%

6%

Ոչ ֆինանսական հաշվետվության հաստատման հարցում փորձագետների 
տեսակետները միանշանակ են, և այդ իրավասությունը ևս պատվիրակվել է 
խորհրդին: Սա համահունչ է համաշխարհային ներկա միտումներին, համաձայն որոնց` 
ընկերության կենսակայունության և ESG հարցերի կառավարման և վերահսկման 
պատասխանատվությունը հաստատապես գտնվում է տնօրենների խորհրդի 
ազդեցության գոտում: Վերջինս պատասխանատու է ընկերության երկարաժամկետ 
հաջողության համար և պարտավոր է կենսակայունության կամ ESG հիմնախնդիրները̀  
որպես ժամանակակից կորպորատիվ կառավարման բաղադրիչ, ներառել կորպորատիվ 
որոշումների և ռազմավարության մեջ և ապահովել վերջնարդյունքի վերաբերյալ 
հաշվետվականությունը:

Հաշվի առնելով, որ տեղեկատվության տարածման կապուղիները նույնքան կարևոր 
են, որքան ինքնին տեղեկատվության բովանդակությունը̀  փորձ է կատարվել պարզել 
նաև փորձագետների մոտեցումները, թե ինչ կապուղիներով պետք է կատարվի ոչ 
ֆինանսական հաշվետվությունների բացահայտումը (գծապատկեր 17): Փորձագետների 
գերակշիռ մեծամասնությունը (83%) որպես ոչ ֆինանսական հաշվետվությունների 
բացահայտման կապուղի դիտարկել է ընկերությունների կայքէջը, գրեթե կեսը 
նպատակահարմար է գտել ընկերությունների ոչ ֆինանսական հաշվետվությունների 
պաշտոնական հրապարակման համար նախատեսված կայքէջի ձևավորումը և դրա 
միջոցով ոչ ֆինանսական բացահայտումների ապահովումը: Փորձագետների գրեթե 
1/3-ը չի բացառել այդ նպատակով կորպորատիվ տեղեկատվության պաշտոնական 
հրապարակումների կայքէջի̀  azdarar.am-ի օգտագործումը: 

ԳԾԱՊԱՏԿԵՐ 17. ՈՉ ՖԻՆԱՆՍԱԿԱՆ 
ՀԱՇՎԵՏՎՈՒԹՅՈՒՆՆԵՐԻ ՀՐԱՊԱՐԱԿՄԱՆ 
ԿԱՊՈՒՂԻՆԵՐԸ (N=30)

Սեփական կայքէջ

Ընկերությունների 
ոչ ֆինանսական 

հաշվետվությունների 
պաշտոնական 

հրապարակման համար 
նախատեսված կայքէջ

Azdarar.am` ընկերության 
կայքէջին հղմամբ

Azdarar.am

83%

47%

23%

7%

44ԳԼՈՒԽԳ
ԼՈ

ՒԽ Ոչ ֆինանսական հաշվետվականության հիմնական Ոչ ֆինանսական հաշվետվականության հիմնական 
նախաձեռնությունները և պրակտիկան նախաձեռնությունները և պրակտիկան 

Հայաստանի գործարար համայնքումՀայաստանի գործարար համայնքում

ՄԱԿ-ի Համաշխարհային պայմանագիր նախաձեռնություն ՄԱԿ-ի Համաշխարհային պայմանագիր նախաձեռնություն 
ՄԱԿ-ի Համաշխարհային պայմանագիր (ՀՊ) նախաձեռնությունը փորձում է 
համաշխարհային կտրվածքով գործարար հատվածում սերմանել ՀՊ-ի 10 սկզբունքները, 
որոնք վերաբերում են մարդու իրավունքների պաշտպանությանը, աշխատանքային 
պայմաններին ու չափորոշիչներին, շրջակա միջավայրի պաշտպանությանն ու 
կոռուպցիայի դեմ պայքարին: Սրա միջոցով ՀՊ-ն նաև նպատակ է հետապնդում 
օժանդակել մասնավոր հատվածին իր ավանդն ունենալ ՄԱԿ-ի Կայուն զարգացման 
նպատակների (ԿԶՆ-ներ)1 իրագործման հարցում` միաժամանակ ապահովելով 
սեփական կենսունակությունն ու կայունությունը:

Նախաձեռնությանը միացող յուրաքանչյուր ընկերության հիմնարար պարտավորությունն 
է ՀՊ-ի 10 սկզբունքների վերաբերյալ տարեկան կտրվածքով Առաջընթացի մասին 
հաղորդակցության (ԱՄՀ) պատրաստումն ու հրապարակումը: Կարելի է ասել, որ ԱՄՀ-ն 
ոչ ֆինանսական հաշվետվության տարատեսակ է, որի միջոցով ընկերություններն 
իրենց շահակիցների հետ հաղորդակցվում են ՀՊ-ի 10 սկզբունքների իրագործման 
կամ ԿԶՆ-ներին աջակցելու հարցում իրենց առաջընթացի մասին: ԱՄՀ-ն դիտարկվում 
է որպես ընկերության գործունեության շարունակական բարելավման երկարաժամկետ 
գործընթացի փուլային զարգացումների մասին տարեկան կտրվածքով հաղորդակցման 
եղանակ:

Հայաստանը ՀՊ նախաձեռնությանը միացել է 2006թ.-ին: Շատ կարճ 
ժամանակահատվածում ձևավորվեց ՀՊ-ի տեղական ցանցը, որը միավորում էր 
շուրջ 50 կազմակերպություն: Սակայն, ցանցը չկայացավ: Հնարավոր պատճառների 
թվում է տեղական ընկերությունների մոտ ՀՊ-ի 10 սկզբունքներին հետևելու պատշաճ 
հանձնառություն ստանձնելու կամքի բացակայությունը, հետևաբար̀  ԱՄՀ-ների 
չմշակումը և չհրապարակումը:

Հայաստանյան միակ կազմակերպությունը, որը շարունակաբար հրապարակում է իր 
ԱՄՀ-ն, «Գրանթ Թորնթոն» ընկերությունն է:

Հայաստանի Հանրապետության Կորպորատիվ կառավարման Հայաստանի Հանրապետության Կորպորատիվ կառավարման 
կանոնագիրքկանոնագիրք
2010թ.-ի դեկտեմբերի 30-ին ՀՀ կառավարությունը հավանություն է տվել ՀՀ 
Կորպորատիվ կառավարման կանոնագրքին, որը գործում է մինչ օրս:

Կանոնագիրքը հիմնված է «Հետևի՛ր կամ բացատրի՛ր» սկզբունքի վրա, որի էությունը 
կայանում է նրանում, որ Կանոնագրքից շեղումների դեպքում ընկերությունը պարտավոր 
է ողջամտորեն բացատրել շեղման պատճառները: Կանոնագրքին հետևելու և իրենց 
համապատասխանության մակարդակի մասին տարեկան հաճախականությամբ 
հայտարարելու պարտավորությունն ընկերություններն իրականացնում են տարեկան 
հաշվետվությունները կայքէջում հրապարակելու միջոցով: Համաձայն Կանոնագրքի 

1. Հայաստանը` որպես ՄԱԿ-ի լիիրավ անդամ, հանձնառություն է ստանձնել մինչև 2030թ.-ն իրագործել
ԿԶՆ-ները։ Այդ նպատակով ՀՀ կառավարությունը 2015թ.-ի սեպտեմբերին ստորագրեց «Օրակարգ
2030» փաստաթուղթն ու ստանձնեց 17 ԿԶՆ-ների ազգայնացման գործընթացը:

23-րդ կետի̀  տարեկան հաշվետվությունն այլ տեղեկությունների հետ մեկտեղ պետք
է բովանդակի ընկերության շահառուներին հասցեագրված տեղեկատվություն, որը
հնարավորություն կտա գնահատել ընկերության ներդրումը տնտեսական կայունության, 
սոցիալական բարեկեցության և բնապահպանական անվտանգության ապահովման
հարցերում: Հայաստանի գործարար հատվածի կողմից խնդրահարույց է ոչ միայն այս
դրույթի, այլև ընդհանուր առմամբ Կանոնագրքի կիրառումը:

Արդյունահանող ճյուղերի թափանցիկության նախաձեռնություն Արդյունահանող ճյուղերի թափանցիկության նախաձեռնություն 
(ԱՃԹՆ)(ԱՃԹՆ)
ԱՃԹՆ-ն բնական պաշարների բաց և հաշվետու կառավարումը խթանող 
համաշխարհային ստանդարտ է, որին անդամակցում են 57 երկրներ:

ԱՃԹՆ-ի նպատակն է ավելի թափանցիկ և հաշվետվողական պետական ու գործարար 
հատվածների ստեղծումը, հանրային երկխոսության խթանումը՝ երաշխավորելով 
կողմերի միջև փոխըմբռնումը: Նախաձեռնությանը միացած յուրաքանչյուր 
երկրում ԱՃԹՆ-ն իրականացվում է կառավարության, արդյունահանող ճյուղերի 
գործարար հատվածի կազմակերպությունների և քաղաքացիական հասարակության 
ներկայացուցիչների կոալիցիայի միջոցով: 

ԱՃԹՆ-ին անդամակցության գործընթացը Հայաստանը սկսել է 2015թ.-ից` նպատակ 
ունենալով բարձրացնել հանքարդյունաբերության ոլորտի թափանցիկությունը և 
գրավչությունն օտարերկրյա ներդրումների համար:

ԱՃԹՆ-ի կայքէջի միջոցով հրապարակվում է «Ընդերքօգտագործողի կողմից 
ներկայացվող հրապարակային հաշվետվություն» փաստաթուղթը, որն, ամենայն 
հավանականությամբ, նպատակ է հետապնդում խթանել հանքարդյունաբերության 
ոլորտի կազմակերպությունների թափանցիկությունն ու հաշվետվականությունը:

Հարկ է նշել, որ 2021թ.-ի կտրվածքով ԱՃԹՆ-ի կայքէջում հրապարակվել է 23 
ընդերքօգտագործողի հաշվետվություն, իսկ 2022թ.-ի համար կայքէջում նման 
տեղեկատվություն չի բացահայտվել: 

Ինչ վերաբերում է հաշվետվության բովանդակությանը, ապա, հաշվի առնելով 
նախաձեռնության սկզբնանպատակը, այն ներդրումային որոշումներ կայացնելու 
համար բավականաչափ ներկայացուցչական չէ, քանի որ էական և ամբողջական 
պատկերացում չի տալիս ընկերությունների տնտեսական, սոցիալական, 
բնապահպանական ազդեցության և կառավարման կառուցվածքի մասին: 

Միաժամանակ, հարկ է նշել, որ հանքարդյունաբերության ոլորտում կան ընկերություններ, 
որոնք ապահովում են իրենց ոչ ֆինանսական հաշվետվականությունը (տես ներքևում): 

Հայաստանի կայուն (հարատև) ֆինանսների ազգային Հայաստանի կայուն (հարատև) ֆինանսների ազգային 
ճանապարհային քարտեզճանապարհային քարտեզ
2023թ.-ի սեպտեմբերի 5-ին ՀՀ կենտրոնական բանկի խորհրդի նիստում հավանության 
է արժանացել Հայաստանի կայուն (հարատև) ֆինանսների ազգային ճանապարհային 
քարտեզը, որի նպատակն է հնարավոր դարձնել կամ արագացնել Հայաստանի՝ 
կլիմայական և ԿԶՆ-ներին հասնելու ունակությունը՝ միաժամանակ բարձրացնելով 
ֆինանսական հատվածի մրցունակությունը և տնտեսական ճկունությունը։ Այն 
մշակված է առևտրային բանկերի, վարկային հաստատությունների, ապահովագրական 

https://unglobalcompact.org/
https://www.ecgi.global/code/code-corporate-governance-republic-armenia
https://www.ecgi.global/code/code-corporate-governance-republic-armenia
https://www.eiti.am/hy/
https://www.eiti.am/hy/
https://www.cba.am/AM/pmessagesannouncements/National_Sustainable_Finance_Roadmap_06.10.2023.pdf
https://www.cba.am/AM/pmessagesannouncements/National_Sustainable_Finance_Roadmap_06.10.2023.pdf

ընկերությունների, ակտիվների կառավարիչների, այդ թվում՝ հայաստանյան շուկայում 
գործող կենսաթոշակային ֆոնդերի կառավարիչների կայունությունը խթանելու համար։

Ճանապարհային քարտեզը ոչ ֆինանսական հաշվետվականության զարգացման 
առնչությամբ որևէ ուղղակի ուղերձ չի բովանդակում: Այդ մասին կարելի է կռահել 
միայն դրա երկրորդ հենասյունից (Շուկաների ընդլայնում), որը նախատեսում է 
նվազեցնել տեղեկատվական անհամաչափությունները, իսկ վերջինիս լավագույն 
միջոցը ֆինանսական շուկայի մասնակիցներին դեպի թափանցիկություն և 
հաշվետվականություն ուղղորդելն է:

Բիզնեսի բարեվարքության ակումբԲիզնեսի բարեվարքության ակումբ
Բիզնեսի բարեվարքության ակումբը Հայաստանի գործարար համայնքի առաջին 
հավաքական հակակոռուպցիոն նախաձեռնությունն է: Ակումբի առաքելությունն է 
կորպորատիվ կառավարման արժեքային հենասյուների, այդ թվում` բարեվարքության, 
թափանցիկության, հաշվետվականության, պատասխանատվության սկզբունքների 
առաջխաղացմամբ բարելավել Հայաստանի գործարար միջավայրը:

Ակումբը ջանքեր է գործադրում հակակոռուպցիոն համապատասխանության 
վերաբերյալ իր մասնակիցների հաշվետվականության պրակտիկան զարգացնելու 
ուղղությամբ: Այդ նպատակով մշակվել է Հակակոռուպցիոն համապատասխանության 
առաջընթացի մասին հաշվետվության մեթոդաբանությունը:

Հակակոռուպցիոն համապատասխանության առաջընթացի մասին հաշվետվությունը 
(ՀՀԱՀ) Բիզնեսի բարեվարքության ակումբի մասնակիցների կողմից իրենց գործարար 
պրակտիկայում Հակակոռուպցիոն հռչակագրի (Հռչակագիր) սկզբունքների ներդրման և 
դրա կատարողականի վերաբերյալ հաղորդակցման եղանակ է:

ՀՀԱՀ-ը ոչ ֆինանսական հաշվետվություն է, որը շեշտադրում է ՄԱԿ-ի Կայուն 
զարգացման 16-րդ նպատակը̀  միտված կոռուպցիայի և կաշառակերության բոլոր 
ձևերի կրճատմանը, ինչպես նաև բոլոր մակարդակներում արդյունավետ, հաշվետու և 
թափանցիկ ինստիտուտների զարգացմանը: 

ՀՀԱՀ-ը նպատակ է հետապնդում`ՀՀԱՀ-ը նպատակ է հետապնդում`
   խթանել Ակումբի մասնակիցների թափանցիկությունը̀  հակակոռուպցիոն 
համապատասխանության առաջընթացի և կորպորատիվ կառավարման 
համակարգի վերաբերյալ կանոնավոր բացահայտումների միջոցով,

   նպաստել Ակումբի մասնակիցների կառավարման և վերահսկման համակարգերի 
շարունակական բարելավմանը,

   աջակցել Ակումբի մասնակիցների գրավչության բարձրացմանը միջազգային 
գործընկերների և կառուցողական ներդրողների շրջանում,

   խթանել համապատասխանության և բարեվարքության վերաբերյալ հանրային 
իրազեկվածության բարձրացումը և Հայաստանի գործարար համայնքում համահունչ 
մշակույթի տարածման համար ձևավորել նախապայմաններ:

Հայաստանյան ընկերությունների ոչ ֆինանսական Հայաստանյան ընկերությունների ոչ ֆինանսական 
հաշվետվականության պրակտիկանհաշվետվականության պրակտիկան
Փորձագետների 83%-ը բացասական պատասխան է տվել հարցին, թե գիտի 
արդյոք հայաստանյան որևէ ընկերություն, որը տարեկան պարբերականությամբ 
հրապարակում է իր ոչ ֆինանսական հաշվետվությունը: Մնացած 13%-ը նշել 
է ոչ ֆինանսական հաշվետվության հրապարակման փորձառություն ունեցող 
ընկերությունների: Վերջիններիս թվում են «Վիվա–ՄՏՍ», «Հայաստանի էլեկտրական 
ցանցեր», «Զանգեզուրի պղնձամոլիբդենային կոմբինատ», «Լիդիան Արմենիա» և «Կոկա-
Կոլա ՀԲՔ Արմենիա» ընկերությունները: Փորձագետներն իրենց պատասխաններում 
առանձնացրել են նաև ՀՀ առևտրային բանկերին:

Որպես տեղեկատվության աղբյուր օգտագործելով համացանցային ռեսուրսները՝ փորձ 
է կատարվել դիտարկել հիշյալ ընկերությունների ոչ ֆինանսական հաշվետվությունների 
պրակտիկան: 

Վիվա–ՄՏՍՎիվա–ՄՏՍ  
Վիվա–ՄՏՍ-ը «ԿՍՊ հաշվետվություն 2017. Առաջնորդել սեփական օրինակով» վերնագրով 
իր ոչ ֆինանսական հաշվետվությունը հրապարակել է 2017թ.-ին: Ըստ հաշվետվության՝ 
այն հիմնված է ISO 26000 Կորպորատիվ սոցիալական պատասխանատվության 
միջազգային ուղենիշների վրա և համապատասխանում է GRI ստանդարտների 
պահանջներին։ Հաշվետվությունը Վիվա–ՄՏՍ-ի կայքէջում հրապարակված վերջին 
և միակ ոչ ֆինանսական հաշվետվությունն է: 2020-2021թթ.-ի համար կայուն 
զարգացման հիմնախնդիրներին ընկերությունն անդրադարձել է համապատասխան 
ժամանակահատվածի տարեկան հաշվետվության մեջ:

«Լիդիան Արմենիա» ՓԲԸ «Լիդիան Արմենիա» ՓԲԸ 

«Լիդիան Արմենիա» ընկերության կողմից 2016-2018թթ. ընկած ժամանակահատվածում 
պարբերաբար հրապարակվել են ոչ ֆինանսական հաշվետվություններ, որոնք վերաբերել 
են բացառապես ընկերության գործունեության բնապահպանական ասպեկտներին: 
Ոչ ֆինանսական հաշվետվությունների հրապարակման պրակտիկան ընկերությունը 
վերականգնել է 2023թ.-ին: Ընկերության ոչ ֆինանսական հաշվետվություններն են`

   2016թ.-ի և 2017թ.-ի «Ջերմոցային գազերի արտանետումների վերաբերյալ 
հաշվետվությունները», որոնք մշակվել են «ՋԳ Արտանետումների արձանագրություն. 
Կորպորատիվ Հաշվապահական Հաշվառման և Հաշվետվայնության» ստանդարտի 
համաձայն։

   2017թ.-ի Բնապահպանական մոնիթորինգի վերաբերյալ հաշվետվությունը, որը 
հրապարակվել է եռամսյակային կտրվածքով:

   2018թ.-ի Բնապահպանական մոնիթորինգի 2018թ.-ի առաջին եռամսյակի 
հաշվետվությունը: 

   2023թ.-ի Բնապահպանական մոնիթորինգի 2023թ.-ի առաջին եռամսյակի 
հաշվետվությունը: 

https://corpgov.am/hy/projects/2021/08/09/business-integrity-club
https://corpgov.am/wp-content/uploads/2023/11/Anti-Corruption-Report_CoP_Report-arm.pdf
https://corpgov.am/wp-content/uploads/2023/11/Anti-Corruption-Report_CoP_Report-arm.pdf
https://corpgov.am/wp-content/uploads/2021/08/acc_declaration.pdf
https://www.mts.am/docs/default-source/fr/gri_report2017_arm.pdf
https://www.lydianarmenia.am/img/uploadFiles/9118130f1a576fef9a250-00-RPT-ENV-82335AmulsarGHGReport2016ARM.pdf
https://www.lydianarmenia.am/img/uploadFiles/9118130f1a576fef9a250-00-RPT-ENV-82335AmulsarGHGReport2016ARM.pdf
http://pdf.wri.org/measuring-to-manage.pdf
https://www.lydianarmenia.am/img/uploadFiles/1b3aea58c00b94d9ac080-00-RPT-ENV-82097EnvMonitoringQ12017ARM.PDF
https://www.lydianarmenia.am/img/uploadFiles/1b3aea58c00b94d9ac080-00-RPT-ENV-82097EnvMonitoringQ12017ARM.PDF
https://www.lydianarmenia.am/img/uploadFiles/2086fe001e606e17e86e0-00-RPT-ENV-82329EnvMonitoringQ12018-ARM.pdf
https://www.lydianarmenia.am/img/uploadFiles/2086fe001e606e17e86e0-00-RPT-ENV-82329EnvMonitoringQ12018-ARM.pdf
https://www.lydianarmenia.am/img/uploadFiles/f2c10ebd3fba9817d94aMonitoringReportQ1.pdf
https://www.lydianarmenia.am/img/uploadFiles/f2c10ebd3fba9817d94aMonitoringReportQ1.pdf

«Զանգեզուրի պղնձամոլիբդենային կոմբինատ» ՓԲԸ«Զանգեզուրի պղնձամոլիբդենային կոմբինատ» ՓԲԸ
«Զանգեզուրի պղնձամոլիբդենային կոմբինատ» ընկերությունն իր առաջին ոչ 
ֆինանսական հաշվետվությունը հրապարակել է 2021թ.-ին: Այն վերնագրվել է «Կայուն 
զարգացման զեկույց, 2021. պահպանելով արժեքները» և մշակվել GRI ստանդարտներին 
համապատասխան:

Կոկա-Կոլա ՀԲՔ ԱրմենիաԿոկա-Կոլա ՀԲՔ Արմենիա
Կոկա-Կոլա ՀԲՔ-ն իր ոչ ֆինանսական հաշվետվությունները հրապարակում է 
կանոնավոր պարբերականությամբ։

Ընկերությունը 2018թ.-ին հրապարակել է «Սոցիալական, տնտեսական և շրջակա 
միջավայրի վրա ազդեցության գնահատում. 2015-2017թթ.» հաշվետվությունը, որը 
նպատակ է հետապնդել գնահատել և բացահայտել Կոկա-Կոլա ՀԲՔ-ի ներդրումը 
Հայաստանում: 

2016թ.-ին Ընկերությունը հրապարակել է «Կայուն զարգացման զեկույց. 2016» 
հաշվետվությունը։

2019թ.-ին հրապարակված «Կայուն զարգացման զեկույց. 2019» հաշվետվությունում 
Ընկերությունն անդրադարձ է կատարել կոռուպցիայի դեմ պայքարին, արտադրանքի 
որակի և սպառողի անվտանգության ապահովմանը, մատակարարման շղթային, 
ներդրումներին, աշխատակիցների կառավարմանը, վերապատրաստումների 
անցկացմանը, կատարողականի գնահատմանը, վարձատրության և ոչ ֆինանսական 
մոտիվացման համակարգերին, մարդու իրավունքներին, բազմազանության և 
հավասարության սկզբունքներին, առողջության և անվտանգության ապահովմանը: 
Հաշվետվությունը պատրաստվել է GRI ստանդարտների պահանջներին 
համապատասխան: Կայուն զարգացման հաջորդ զեկույցը Ընկերությունը մշակել է 
2020թ.-ի համար:

2022թ.-ին հրապարակված հաշվետվությունը վերնագրվել է «Սոցիալական, 
տնտեսական և շրջակա միջավայրի վրա ազդեցության գնահատում» և կրկին մշակվել 
GRI ստանդարտներին համապատասխան:

«Հայաստանի էլեկտրական ցանցեր» ՓԲԸ«Հայաստանի էլեկտրական ցանցեր» ՓԲԸ
Ընկերության՝ 2020թ.-ին հրապարակված տարեկան հաշվետվությունում մասամբ 
անդրադարձ է կատարվել կառավարման, սոցիալական և բնապահպանական 
ասպեկտներին։ Հաշվետվությունից պարզ չէ, թե որ միջազգային ստանդարտի հիման 
վրա է այն կազմվել:

ՀՀ առևտրային բանկերՀՀ առևտրային բանկեր
Բանկերն իրենց գործունեության բնապահպանական, սոցիալական և կառավարման 
ասպեկտներին անդրադառնում են տարեկան հաշվետվություններում: Սակայն, նման 
պրակտիկա ունեն ոչ բոլոր բանկերը: 

ԳԾԱՊԱՏԿԵՐ 18. ԲԱՆԿԵՐԻ ՏԱՐԵԿԱՆ 
ՀԱՇՎԵՏՎՈՒԹՅՈՒՆՆԵՐԻ ԿԱՌՈՒՑՎԱԾՔԸ (N=18)

Տարեկան 
հաշվետվություններում 

ESG գործոններին 
անդրադարձող բանկեր

Միայն ֆինանսական 
հաշվետվություններ 

հրապարակող բանկեր
8

10

ԳԾԱՊԱՏԿԵՐ 19. ԲԱՆԿԵՐԻ ՏԱՐԵԿԱՆ 
ՀԱՇՎԵՏՎՈՒԹՅՈՒՆՆԵՐՈՒՄ ESG ԲԱՂԱԴՐԻՉՆԵՐԻՆ 
ԱՆԴՐԱԴԱՐՁԸ (N=8)

Անդրադարձ ESG բոլոր 
բաղադրիչներին

Անդրադարձ 
կառավարման 
և սոցիալական 

բաղադրիչներին

Անդրադարձ միայն 
կառավարման 

բաղադրիչին

2

2

4

Ինչպես հետևում է 18-րդ և 19-րդ գծապատկերներից, հայաստանյան բանկերը 
նախընտրում են իրենց գործունեության ոչ ֆինանսական ասպեկտների մասին 
հաղորդակցվել տարեկան հաշվետվությունների միջոցով: Սակայն այդ պրակտիկան 
կիրառում են ընդամենը ութ բանկեր, իսկ մնացած 10-ի կողմից կորպորատիվ 
հաշվետվականությունը նույնացվում է ֆինանսական հաշվետվությունների հետ: 

Նշված ութ բանկերից մեկն է իր տարեկան հաշվետվության մեջ անդրադարձել ESG 
բոլոր բաղադրիչներին` առանց հղում տալու բացահայտման ստանդարտին: Հարկ է նշել, 
որ ESG բոլոր բաղադրիչների մասին հաղորդակցվող երկրորդ բանկն անդրազգային 
է, և սույն զեկույցի շրջանակներում որպես տեղեկատվության աղբյուր օգտագործվել է 
մայր կազմակերպության համախմբված հաշվետվությունը: Հայաստանյան բանկերից 
երկուսն անդրադարձ են կատարել կառավարման և սոցիալական բաղադրիչներին, 
իսկ մնացած չորսը̀  միայն կառավարմանը: 

Հարկ է ավելացնել, որ ընթացիկ տարվա հունվարին Արարատբանկը միացել է 
ՄԱԿ-ի Համաշխարհային պայմանագիր նախաձեռնությանը: Հետևաբար, համաձայն 
նախաձեռնության պայմանների̀  հաջորդ տարվա հունվարին պարտավոր կլինի 
բացահայտել տեղեկատվություն Կայուն զարգացման նպատակների իրագործման 
վերաբերյալ իր առաջընթացի մասին:

http://www.zcmc.am/files/SustRep2021arm.pdf
http://www.zcmc.am/files/SustRep2021arm.pdf
https://am.coca-colahellenic.com/content/dam/cch/am/media-gallery/documents/sustainability/CCHBCA%20SEIS-arm.pdf.downloadasset.pdf
https://am.coca-colahellenic.com/content/dam/cch/am/media-gallery/documents/sustainability/CCHBCA%20SEIS-arm.pdf.downloadasset.pdf
https://am.coca-colahellenic.com/content/dam/cch/am/documents/a-more-sustainable-future/reports/coca-cola-hbc-armenia_annual-sustainability-report_english.pdf.downloadasset.pdf
https://am.coca-colahellenic.com/content/dam/cch/am/documents/media/հրապարակումներ/Coca-Cola_ArmeniaARM_Sustainability%20Report%202019Web.pdf.downloadasset.pdf
https://am.coca-colahellenic.com/content/dam/cch/am/media-gallery/documents/sustainability/Coca-Cola%20HBC%20Armenia%20SEIS%202021-%20Arm.pdf.downloadasset.pdf
https://am.coca-colahellenic.com/content/dam/cch/am/media-gallery/documents/sustainability/Coca-Cola%20HBC%20Armenia%20SEIS%202021-%20Arm.pdf.downloadasset.pdf
https://www.ena.am/downloads/ENA_Annual_Report_2020_ARM.pdf

ԿՈՐՊՈՐԱՏԻՎ ԿԱՌԱՎԱՐՄԱՆ ԿԵՆՏՐՈՆ
 (374 99) 444442     corpgov@corpgov.am     www.corpgov.am

Հետազոտությունն իրականացվել է Կորպորատիվ Կառավարման 
Կենտրոնի կողմից Միջազգային մասնավոր ձեռնարկատիրության 
կենտրոնի (CIPE) աջակցությամբ իրականացվող «Եվրոպա և 
Եվրասիա. կառուցողական կապիտալի համար բարենպաստ 
միջավայրի ձևավորում – 4-րդ փուլ» ծրագրի շրջանակներում:


